
F258-001r,01 Bericht Der abſchewlichen Kranckheit der roten Ruhr/ Durchbruch oder Durchlauff/ auch

der gant z geſchwinden vnd gefehrlichen Kranckheit der Peſtilent z/. Wie denſelben nechſt GOttes huͤlff zubegegnen/ vnd
durch ſonderliche Medica=
F258-001r,02 menta curiret werden koͤnnen. Durch Johannem Thölden Heſſum Jt zo zu Franckenhauſen. Gedruckt
zu Erffordt durch Johann Beck. Anno1599. Den Wolgebornen vnd Ed=
F258-001r,03 len Herren/ Herren Allbrechten vnd Her=
F258-001r,04 ren Antoni Heinrichen/ der vier Graffen des Reichs/ Graffen zu Schwart zburgk/ vnd Honſtein/
Herren zu Arn=
F258-001r,05 ſtadt/ Sondershauſen/ Leutenbergk/ Lohra vnd Clettenberg/ Meinen gnedigen Herren/ ć. WOl-
geborne Graffen/ gnedige Herren/ es zeiget die heilige Bibliſche Schrifft/ daſ z Gott die Welt ſtraffen wil wegen vnſerer
Suͤnde mit Krieg/ Thewrung/ Peſtilent z vnd anderer Kranckheiten mehr/ was der Allmaͤch=
F258-001r,06 tige nun durch ſeine Vaͤterliche Rute vns zur Verma=
F258-001r,07 nung nunmehr viel Jahr hero durch den Erbfeindt Chriſtliches Namens den Tuͤrcken fuͤr Kriege
vorge=
F258-001r,08 ſtalt/ ſowol auch durch der Spanier newliches Ty=
F258-001r,09 ranniſieren hat vernemen laſſen/ bedarff gar keines weitleufftigen Berichts/ ſondern iſt leider mehr
dann zuviel maͤnniglich bekandt. Wie auch ein groſſe Thew=
F258-001r,10 rung in dieſen Landen fuͤr dreyen Jahren allenthalben geweſen/ Jſt gleichfals jederman noch in
friſchem Ge=
F258-001r,11 daͤchtnis. Dieweil aber wir vnſere Suͤnde von Her=
F258-001r,12 t zen nicht erkandt/ hat vns Gott weiter mit ſeiner Vaͤ=
F258-001r,13 terlichen Straff/ als der dritten Zuͤchtigung heimge=
F258-001r,14 ſucht/ vnd die rothe Ruhr/ Durchbruch oder Durch=
F258-002r,01 lauff vnter das Volck anfangs geſchicket/ darauff ein geſchwinde Peſtilent z erfolget/ welche abgelauf-
fene zwey Jahr aneinander graſsiret vn̄ faſt gant z Teutſch=
F258-002r,02 landt durchſtrichen/ auch viel/ ja viel Tauſendt Men=
F258-002r,03 ſchen dadurch hinweg genommen/ daſ z auch die Zeit vber faſt niemands ſicherung finden koͤnne. Ob
nun wol dieſer Seuch Remedium jhrer viel dahin erachten das beſte zu ſein/ zeitlich vnd weit genung von denen Ortern
abfliehen/ da ſich dieſe Seuch ereugnen moͤch=
F258-002r,04 te/ ſintemal dieſelbe ein anſteckende Kranckheit iſt/ vnd langſam oder ſpat wider kommen/ vermoͤge
nachfol=
F258-002r,05 genden Verſen. Ha ec tria tabeficam pellunt adverbia peſtem: Mox, longe, tarde, cede, recede, redi.
So iſt doch gnedige Herren der Sachen gelegen=
F258-002r,06 heit alſo geſchaffen/ daſ z ſolches fliehē jedem nicht muͤg=
F258-002r,07 lich zuthun ſein wird/ was aber hohes Standes vnd andere vorneme Perſonen anbelanget/ daran etwas
wichtiges vnd mehr als an gemeinen Leuten gelegen/ denen iſt billich zurathen/ auch gar nicht zuverdencken die Lufft
zu verendern vnd an andere Orter vnd gele=
F258-002r,08 genheiten in ſicherung zubegeben/ Dieweil aber ein gant ze gemeine einer Stadt zugleich nicht
auſ zweichen/ ſondern der mehre theil beyſammen bleiben muſ z/ da=
F258-002r,09 mit gleichwol Kirchen/ Schulen/ neben den Handt=
F258-002r,10 wercken in jhrem gebuhrlichen Beruff Stand vnnd Nahrung erhalten werden/ als hat GOtt auch
noch gebuhrliche Mittel gegeben/ derer man ſich in ſolchen noͤhten vnd fellen nechſt GOtt zu troͤſten hat. Dieweil dan
gnedige Herrn jt zo abermahlich in eurer genaden Herſchafften hin vnnd wider die ab=
F258-002r,11 ſcheuliche Kranckheit der rohten Ruhr nicht allein bey dem gemeinem Man/ ſondern auch vornemen
Leuten ziemlich vnnd faſt weit einreiſt/ vnnd mir dann nechſt Goͤttlicher verleihung fuͤr ſolche ſeuch/ ſowol auch fuͤr die
Peſt/ vornehme Remedia zukomen/ welche in ſolch=
F258-002r,12 en fellen albereit an vielen Leuten vnderſchiedlich ge=
F258-002r,13 braucht/ vnd nechſt GOtt durch ſolche Mittel( da an=
F258-002r,14 ders Mittel haben helffen ſollen) errettet worden ſind/ da aber der Allmechtige vnſer Schopffer ja
ſein ge=
F258-002r,15 ſchoͤpff widerumb zu ſich fordern vnd haben wil/ ſo iſt kein Kraut gewachſen im Garten/ welches
ſich wider den Todt thut arten/ ſintemahl ich mich dann in ewer gnaden Graff vnd Herſchafft/ nachdem ich von mei=
F258-002r,16 nem Gnedigen Fuͤrſten vnd Herren Landgraff Mo=
F258-002r,17 rit zē aus Heſſen/ durch Heyrath anhero gegē Francken=
F258-002r,18 hauſſen gewandt/ hab ich zu einer ſchuͤldigen Danck=
F258-002r,19 barkeit/ ewer gnaden/ vnnd gant zen Herſchafften zu gutem erſprieſ zlichem Nut z vnd Wolfart/ dieſen
nach folgenden bericht vnd Cura derſelben geſchwinden vn̄ gant z ſorgfeltigen gefehrlichen Kranckheiten/ in Druck
verfertiget/ erſtlich derohalben das ich zu erſter an=
F258-002r,20 kunfft dieſer Herſchafften moͤchte danckbar ſein/ vnnd durch ſolche danckbarkeit meinem nechſten

die Chriſt=
F258-002r,21 liche Liebe erzeigen wolte/ darnach auch derohalben/ dz mancher dieſe herliche Art zrneyen ſelbſt
moͤchte zu be=
F258-002r,22 reiten ſich befleisſigen/ ſintemal dieſes nicht von allen gemeinen Apoteckern kan zugerichtet vnd
pra epariret werden/ auch die Leut in den Apotecken vieler Orten Hoch vmbs gelt geſchat zt werden/ dz was einē Schre=
F258-002r,23 ckēberger koſtet/ oder mit gutem vberſchos eines Orts
F258-002r,24 thalers wirdig/ der Arme gemeine Mann die deſſen kein verſtendnis haben jhnen daſſelbe wol fuͤr
einen Taler oder mehres zalen mus/ darumb jnſehens hoch vnd wol von naͤhten wehre/ vnd ein Erbar Raht der Stadt
Eiſ zleben dorin billich zu loben/ das ſie ein ge=
F258-002r,25 wiſſe taxation gemacht/ wie vnnd wo theur ein jde ſach aus ihren Apotecken ſollē gegeben werden/
wie gleich=
F258-002v,01 fals die Stadt Mulhauſen vnd andere mehr ein ſolche Ordnung haben/ wolte GOtt es wehre an allen
Or=
F258-002v,02 tern/ ſo koͤnte mancher Armer Mann fuͤr das vber=
F258-002v,03 mesſige Gelt ſo ſie in die Apotecke geben muſſen/ auch jhres Leibes in jhrer Schwacheit deſte bas
damit warten. Let zlichen zum dritten hab ich dieſen Bericht auch darumb drucken laſſen/ dieweil der Remedia viel vnge=
F258-002v,04 wiſ z vnd viel vnzehlich in der Welt irre lauffen/ da=
F258-002v,05 durch mancher ſchendlich betrogen/ vnd ſein Gelt in zurichtung derſelben vergeblich hingeben
muſ z. Demnach aber dieſe meine Remedia an vielen Menſchen wie vorhin angezeiget gluͤcklich erwieſen/ vn̄ nechſt Gott
manchem ſein Leben durch dieſes Mit=
F258-002v,06 tel erhalten worden/ das alſo dieſes Mittel den andern wieviel dero auch gleich verſucht vnd den
Krancken eingeben worden/ weit vberlegen geweſen/ vnd durch Zeugnis fuͤr die allerbeſten vnd heiligſten befunden
worden/ als hab E. G. vnd deren gant zen Herrſchaff=
F258-002v,07 ten zum beſten ich dieſelbe hiemit in Druck verfertiget/ vnd in dieſen abermalichen gefehrlichen
Leutten com=
F258-002v,08 municiren wollen/ vnterthenig bittende E. G. wolle ſolche meine wolmeinung zum beſten vermer-
cken/ mich als einen Vnterthanen erkennen/ vnd in dero gnedigen Schut z laſſen befohlen ſein/ daſſelbe vmb E. G. mit
ge=
F258-002v,09 buͤhrlicher ſchuͤldigen Pflicht vnterthenig zuverdie=
F258-002v,10 nen/ erkenne ich mich jederzeit als ein getrewer Vnter=
F258-002v,11 than/ demſelben mit gebuͤhrlicher Reuerent z wircklich zu pariren ſchuͤldig vnd willig. Befehl E. G.
hiemit in den Schut z des Allerhoͤchſten/ ſampt zeitlicher Ge=
F258-002v,12 ſundheit vnd ewiger Wolfart/ Amen. Geben zu Fran=
F258-002v,13 ckenhauſen den12. Auguſti Anno99. Ewer Gnaden Vntertheniger Iohann Thölde. Von der
gefehrlichen Kranck=
F258-002v,14 heit die Rothe Ruhr/ Roſe/ Durch=
F258-002v,15 lauffen oder Dyſenteria genandt. DJeſe gefehrliche Kranckheit iſt gemeiniglich ein gewiſſer Vorbot
eines Peſtilent ziſchen Fie=
F258-002v,16 bers/ oder wie man ſagen moͤchte die Peſtilent z ſel=
F258-002v,17 ber/ welche Kranckheit/ jhren originem vnd Vr=
F258-002v,18 ſprung hat anfenglich auſ z einer Mucilagoniſchen Feuchte/ derogeſtalt/ wan der Magen dasjenige/
was er zu ſich genommen/ nicht wohl dawen/ ſondern vnverzehret ligen laſſen muſ z/ vnnd ferner durch ſolche nichtdawung
in eine corruption oder Zerſtoͤrung bracht/ welches in eine giffige materiam alie=
F258-002v,19 niret vnd quaſi nova generatio verendert wird/ Vnd die die=
F258-002v,20 weil ſolche materia gleichwol jhren gewiſſen eventum begeret/ vnd nicht wie andere Speiſe jhre
natuͤrliche dawung zum reif=
F258-002v,21 fen auſ zgang bekoͤmmet/ ſuchet ſie das gant ze Gedaͤrme durch/ vnd durchwanderts wie andere
gifftige Sachen mehr thun/ biſ z ſie einen Auſ zgang endtlich erfindet/ welche ſcharffe Materia das Gedaͤrme let zlich durch
die harre angreifft/ verlet zt/ vnd da nicht demſelben vbel begegnet/ in ein vnvberwindlichen Scha=
F258-002v,22 den fuͤhret/ vnd mag dieſe Kranckheit auſ z folgenden Zeichen er=
F258-002v,23 kandt werden. Aber dieweil dieſer Kranckheit zweyerley gefunden wird/ wil ich auch nicht vnterlaſſen
das diſcrimen vnd Vnterſcheid/ dafuͤr doch nachfolgendes Remedium beides huͤlfflich zuge=
F258-002v,24 brauchen/ anzuzeigen. Ein Art ſolcher Kranckheit erzeiget ſich durch ei=
F258-002v,25 nen waſſerigen Durchlauff zimliches Schmert zens des Leibes vnd Maſ zdarms/ vnd iſt die Farbe
auſ zgangs des Stuelgangs meiſtentheils weiſ z/ gelbe vnd roſ zicht oder ſchleimiche/ auch wol ſchwart zgrawe Farbe/ darnach
ſolches von der Leber/ Gallen/ Magen/ Milt z oder ander wegen verurſachet wird/ Solcher Durchlauff oder Gebrechen
nun oder ſolche Art deſſelben Schadens wird von den Art zten gemeiniglich genandt Diar=
F258-002v,26 rho ea. Die ander Art dieſer Seuch Dyſenteria iſt gefer=

F258-003r,01 licher dann die vorige/ Zeichen dieſes ſind ſcharffe Durchdrin=
F258-003r,02 gung des Stuelgangs/ Verlet zung des Gedaͤrms/ brennet in dem durchgang mit groſſemSchmert zen/
vnd iſt mit Blut vnd faſen ſo mit durchgehen/ vermiſchet. Die Vrſach ſolcher Kranckheit iſt nun generaliter dieſe/ das
wann der geſtirnnete Himmel durch GOttes Ord=
F258-003r,03 nung vnd zu geben ſonderliche Conjunctiones, Oppoſitiones vnd dergleichen durch ſeinen gewiſſen
Curſum mit ſich bringet/ das ſolche Wirckung des Geſtirns dann ferner in die Elementa einfellet/ vnd durch ſolche
Einfallung dieſelbige weiter inficiret vnd verlet zet. Welche Elementa weiter wircken/ in dasjenige darinnen jhn zu wircken
zugelaſſen/ vnd ſonderlich weil dieſe Kranckheit einer Phlegmatiſchen Qualitet vnd auſ z der feuch=
F258-003r,04 ten vnd kalten Luna jhre Boſ zheit mehresteils empfangen vnd auſ zgeuſt/ Hat ſolche Kranckheit auch
gemeiniglich daher jhren Anfang/ als auſ z allen waſſerigen Fruͤchten vnd Obſt/ als Kir=
F258-003r,05 ſchen/ Pflaumen/ Birn vnd was mehr es iſt/ daruͤber die phleg=
F258-003r,06 matiſche Luna jhre Herrſchung hat. Darumb ſoll ſich ein jeder ſo ſich fuͤr ſolcher Seuch zu huͤ=
F258-003r,07 ten gedencket/ alles Obſt/ ſo ohnedaſ z von Natur laxiret, ſowol auch anderer dergleichen Speiſe
enthalten/ ſondern vielmehr an harter Speiſ z/ ſo zu verſtopffung des Leibes notwendig/ be=
F258-003r,08 fleiſſen/ Als da ſind duͤrre gereuchert Rindfleiſch/ hart geſottene Eyer/ Johannesbrodt/ vnd was mehr
iſt ſo ſtopffet. Trinckens halben ſoll ſich der Patient/ da jhn ſolche Seu=
F258-003r,09 che erjaget/ gleichfalls maͤſsig halten/ ſich huͤten fuͤr newen Weinen auch newem jungem Bier/ Meth/
Apffel vn̄ Birnge=
F258-003r,10 tranck/ auch was mehres von lieblichen newen gemachten ſuͤſ=
F258-003r,11 ſen Traͤncken iſt. Es mag auch der Patient/ ſo ers ſtaͤrcke halben ertragen kan/ jhm laſſen gerathen
ſein/ daſ z jhm die Leber auff dem rechten Arm geoͤffnet werde/ doch nicht zuviel/ ſondern mo=
F258-003r,12 dice, damit das Gebluͤt nicht zu ſehr entgehe/ vnd wann der […] ohne das abgemattet/ das let zte
nicht erger als das erſte werde. Vber dieſes iſt es auch gar nicht rahtſam/ dieſe Kranckheit durch die Cura anzugreiffen/
es ſey dann zuvor an ſechs oder ſieben Tage verfloſſen nach anfangs der Schwach=
F258-003r,13 heit/ dann ſo der geſat zten Gifft anfangs der Lauff durch jhren Stuelgang verhindert oder verſtoffet
wuͤrde/ vnd jhr durch ſolch medium der auſ zgang verhindert/ kan dardurch liederlich verurſachet werden/ daſ z alsdann
ſolcher Gifft zum Hert zen dringen/ vnd entweder durch ſchnellen todt ſein Entſchafft er=
F258-003r,14 zeigen/ oder doch langwirigen Siechthumb geberen moͤchte. Dieſes ſey nun geſaget vom Vrſprung
vnd Mittel dieſe[…] Seuch vnd gefehrlichen Kranckheit/ Nun wollen wir auch durch Gottes Segen zu dero gewiſſen Cur
vn̄ Practica ſchrei=
F258-003r,15 ten. Es komme dieſe Kranckheit wie ſie wolle/ ſo ſoll man an=
F258-003r,16 fenglich jhr die gewiſſe zeit vergoͤnnen/ demnach alſo verfahren. Nimb Crocum Martis gemacht/ wie
hernach ge=
F258-003r,17 lehret ein quintl. Terra Sigillata ein quintl. friſche Muſcaten=
F258-003r,18 Nuͤſ z ein quintl./ alles klein gerieben oder gepuͤluert/ dann nimb ein friſch Ey/ klopff dieſe Species
alle wol damit vnd durchein=
F258-003r,19 ander/ Ferner genommen ein wenig vngeſalt zene Butter/ laſ z ſie zergehen/ thu die Materia vom Ey
darein/ laſ z backen bis es zu einem duͤrren oder drocknen Kuͤchlein wird/ das gib dem Patien=
F258-003r,20 ten auff einmahl zu eſſen/ laſ z jhn3. oder4. ſtunde darauff nichts […]rincken. Jſt der Schade
eingeriſſen/ daſ z ſolches auff einmah nicht helffen/ vnd nach verflieſſung viervndzwant zig Stunden ſich kein Beſſerung
befinden wil/ ſo backe dir abermal mit dieſer Materia gleichmeſsiges Gewichts noch ein Ey/ vnd nimb es noch einmahl
ein/ thue vnd verhalt dich darauff wie zuvor/ thu=
F258-003r,21 ſtu das alſo zum drittenmahl/ da es noth/ vnd die Kranckheit ja zu ſehr vberhand genommen/ ſo
wirſtu die Beſſerung vnd nach=
F258-003r,22 laſ z der Kranckheit gewiſ zlich ſpuͤren/ GOtt wolte dann nach ſeinem Willen ein ander Regiment
jhm vorbehalten/ dann fuͤr GOtt niemand ſtreiten kan. Vnterdeſſen ſoll ſich der Patient/ wie zuvor ermeld/ im eſſen vnd
trincken meſsig halten/ ſich huͤten fuͤr allerley waͤſ=
F258-003r,23 ſerigem Obſt/ jtem Quetſchen/ Roſin/ Feygen vnd was mehres zu purgieren geneiget/ Dargegen
genieſſen harte Speiſe/ vnd trincken roten fernen Wein/ Jtem Wein er ſey roht oder weiſ z/ darinnen wol gegluͤet Stahl
oder Eyſen etlich mal abgeleſchet/ vnd ſich im trincken meſsig vnd nach notturfft alſo verhalten/ damit es jhm zu keiner
Beſchwerung vnd Verderben gereichen moͤge/ welches denn ein jeder verſtendiger ſelbſt wird ſich zu be=
F258-003r,24 ſcheiden wiſſen. Wann ſich nun der Schade zur beſſerung geſchicket/ ſo nimb alle Morgen ein Loͤffel
oder zwey vngeſalt zen warm Bier ein/ mit ein wenig Baumoͤhl/ damit das verlet zte Gedaͤrm Linderung vnd ſaͤnfftigung
vberkomme/ vnd alſo da=
F258-003r,25 durch in ſein Heilung wiederumb gebracht werde. Der Crocus Martis hierzu wird alſo bereitet. Man
nimmet Stal oder Eyſen/ Feylach rein gewaſchen vnd auſ zgeſchlempt/ auch wol getrocknet/ feuchtet dieſelben an mit
Vrin/ ſo ſich woll geleutert/ vnd klar abgegoſſen worden iſt/ dann leſt mans trocken werden an der Sonnen oder ſonſt
vber gelindem Fewr/ dann wann die Feylach wol trucken wor=

F258-003r,26 den/ ſo feuchtet man ſie noch einmahl an/ leſt ſie aber trocken wie zuvor/ das thut man ſo offt bis
die Feylach gar voll Roſtes worden/ demnach weſchet man den Roſt gar rein von den Fey=
F258-003v,01 lach mit Waſſer wol ab/ Daſſelbige gelbe truͤbe Waſſ[…]r […]aſ z ſich wol ſet zen bis das Waſſer wieder
klar worden/ das Waſ=
F258-003v,02 ſer geuſ z ab/ vnd die braune Materia ſo im grund bleibet truckne/ vnd gluͤe ſie im Fewr wol auſ z/ biſ z
ſie wol gelbe wird/ ſo hat ſie es gnug zu gebrauchen. Von der Peſtilentz. WElcher Vrſach vnd worauſ z/ auch woher vnd
wodurch dieſe ſchnelle vnd gifftige gefaͤhrliche Kranckheit die Menſchen inficiret vnd verlet zet/ wer noch weitleufftigen
Bericht nach der lenge dauon zu thun/ Dieweil ich aber jet zo nicht geſin=
F258-003v,03 net mit den Gelehrten dauon zu reden/ ſondern dem Duͤrfftigen in ſeiner Kranckheit durch GOttes
Bey=
F258-003v,04 ſtandt mit Huͤlff bey zuſpringen/ Als wil ich weitleuff=
F258-003v,05 tigkeit hindan ſet zen/ vnd eine kurt ze Erklaͤrung thun/ Als das die erſte Vrſach vnd die erſte
Principaliſch Ankunfft derſelben iſt vnſere eigene Suͤnde/ damit wir den lieben GOtt manchfaltig erzuͤrnen/ vnd zu
endtli=
F258-003v,06 cher Straffe erwecken/ davon die heilige Schrifft ſagt am andern Buch Samuelis am let zten Capitel/
Der HErr ſchicket ein Peſtilent z in Jſrael/ von Morgen biſ z zur beſtimpten Zeit/ vnd ſind geſtorben von Dan biſ z gen
Berſaba/ ſie=
F258-003v,07 bent zigtauſendt Mann/ etc. vnd koͤmpt dieſe Straffe vber vns/ vmb der Suͤnde willen. Zum andern
die Vergifftung der Lufft/ ſo durch das Geſ[…]irn/ boͤſen Nebel/ ſtinckende Lufft vnd Dufft durch GOttes Verhengnis
zur Straff der Suͤnden inficiret wird. Zum dritten auſ z der Imagination Schre=
F258-003v,08 cken vnd Entſet zen/ Dieſes iſt nun ein Magnetiſcher Zufall/ wie ichs wol vnd billich nennen mag/
dann ſo in Peſtilent z zeit einem zeitung zukoͤmpt wo jener Freund/ einander Bekandter dort ploͤt zlich an ſolcher gifftigen
Kranckheit geſtorben/ bekoͤmpt mancher eine ſolche Entſet zung darob/ daſ z er anfenget trawrig zu werden/ vberkoͤmpt
Melancholiſche Gedancken/ gehet alſo in Schwermut vnd gebuͤrt in ſich ſelbſt ein Ent zuͤndung ſeines Gebluͤts/ das jhm
daſſelbige alſo vergifftet vnd in gleichmeſsige Schwachheit geraͤth. Auch ſo koͤmpt es offter/ daſ z mancher friſch vnd
geſund/ dem be=
F258-003v,09 gegnet etwa in der Straſſen zur zeit der Peſt eine todte Leich/ oder ſonſt ein Menſch ſo an dieſer
Kranckheit gelegen/ oder nur allein von einem Ort her gewandert da dieſe Kranckheit graſsiret/ fellt dadurch in eine
ploͤt z=
F258-003v,10 liche Entſet zung wird ſchwach/ vnd bekoͤmpt durch ſol=
F258-003v,11 che Einbildung vn̄ Entſet zung auch die Peſtilent z/ vnd iſt alſo ein ding darumb/ das wenn der
Menſch durch Anreit zung vnd gegebene Vrſach/ in einen groſſen be=
F258-003v,12 gierigen Zorn fellt/ ſo er nun darauff bald trincket oder iſſet/ folget bald eine tranſmutation/
daſ z das Gebluͤt vergifftet/ alle Glieder durchgehet/ dem Hert zen zue dringete/ vnd mit manchem das Valete nimbt.
Gleichermaſſen auch die Entſet zung oder das vn=
F258-003v,13 verſehnliche Schrecken den Menſchen zur zeit dieſer Seuche einnimpt/ wird das Gebluͤt durch die
Imagi=
F258-003v,14 nation corrumpiret, gehet in ein gifftiges Weſen/ wel=
F258-003v,15 ches gleich auch dem Hert zen/ als dem edleſten Glied/ da alle lebendige Geiſter zuſammen kommen
vnd jhre wohnung haben/ zu eylet/ dieſe Kranckheit an tag brin=
F258-003v,16 get/ vnd ſich dermaſſen alſo erzeiget/ daſ z mancher ſein Leben mit dem Tode verwechſeln muſ z.
Die Zeichen aber dieſer Kranckheit ſind/ groſſer Froſt/ Hit z darauff oder Hitz zuvor/ vnd Froſt hernach/ viel Schlaffen/
Mattigkeit der Glieder als wann ſie zerſchlagen weren/ mit Hauptwehe/ Jtem Durſt/ Vnluſt zu eſſen/ vbelriechender Vrin/
Flecken vnd Maſen am Leibe/ vnd welches am gemeineſten/ Beulen vnd Blattern hinder den Ohren/ vnter den Achſeln/
an Beinen vnd andern Ortern mehr. Da=
F258-003v,17 von nun diſ zmals gnug geredt vom Vrſprung dieſer Seuche/ Nun wollen wir durch Gottes Huͤlff von
der Cur vnd Mittel reden/ ſo der Allmechtige dem Men=
F258-003v,18 ſchen hierzu zu gut mit getheilet. Anfenglich aber wollen wir einen Be=
F258-003v,19 richt ſet zen/ wie die/ ſo noch in guter Geſundtheit ſind/ fuͤr ſolcher Seuch erhalten/ beſchuͤt zet vnd
bewaret werden moͤgen/ vnd dann auch/ da welche allbereit da=
F258-003v,20 mit inficiret vnd behafftet/ was ſolche diſ zfals gebrau=
F258-003v,21 chen ſollen/ denen ich zwo vnterſchiedene Curn vor ſchreiben wil/ die ich vor allen andern/ ſie ſein
auch wie ſie wollen/ fuͤr die allerbeſten vn̄ bewerteſten erfunden habe/ welche das jhre auch nechſt GOtt an vielen mit
verwunderung erwieſen. Ob ich wol zuvor einen Methodum in Eſſen vnd Trincken/ wie man ſich darinnen verhalten ſoll/
vor ſchreiben ſolte/ ſo rathe ich dieſes alſo kuͤrt zlich in gene=
F258-003v,22 re, daſ z man ſich in ſolchen gefehrlichen Zeiten/ dieweil die Speiſen nicht an allen enden vnd Ortern
gleich zu vberkommen/ huͤten vnd vermeiden ſoll an alle demje=
F258-003v,23 nigen/ ſo Phlgmatischer Complexion, vnd vberlenger feuchter qualitet ſein/ damit der krancke

Magen/ wel=
F258-003v,24 cher ohne das gnugſam geſchwaͤchet/ nicht weiter mo=
F258-003v,25 leſtiret oder belaͤſtigt werde/ Alſ da iſt Schweinen=
F258-003v,26 fleiſch/ Endten/ Genſ z/ Reiger/ Jtem ſchleimige Fiſch/ als Ahl/ Schleyen/ vnd was mehres des
geſchlechts/ vnd derowegen ſich befleiſsigen an gute wol verdawli=
F258-004r,01 che Speiſ z von Suppen/ jungem Fleiſch/ als Laͤmmer/ Kalbfleiſch/ Haſen/ junge Huͤner/ Wilpraͤt/
wers ha=
F258-004r,02 ben kan vnd dergleichen/ Jtem/ PeterſilgenWurt zel/ Roſ zmarin/ vn̄ ander gute Kraͤuter/ ſo mit dem
Fleiſch=
F258-004r,03 werck ſollen gekochet werden/ Von Fiſchen mag man auch wol/ Fohrellen/ Hecht/ Gruͤndeln
genieſſen/ Auch ſo ſoll von allerley ſawrem Obſt/ jtem von Wein/ Eſsig zu gebrauchen nichts verboten/ ſondern vielmehr
ge=
F258-004r,04 boten ſein. Wann nun ſolche gefehrliche Kranck=
F258-004r,05 heit regieret/ ſoll man zu einem Pra eſervatiff vnd Be=
F258-004r,06 wahrung der boͤſen Lufft nachfoldendes Remedium gebrauchen. R4 Bolum Armenum. Terram
Sigillatam. Sigillum Salomonis. Alanewurt zel. Angelica. Tormentil. Biebenell. MeiſterWurt zel. Weiſſen Senff. Jedes
zwey Lot. Negelein. Ziemetrinden. Jedes ein quintlein. Rotte ſandelHolt z. Ein ſcrupel. Des beſten Venediſchen Tyriacks
zwey Lot. Ein Creut zlein aus dem Hert zē eines Hirſchen/ oder in man=
F258-004r,07 gel/ des gebrandten Hirſchhorns/ zwiſchen zweyen Frawenta=
F258-004r,08 gen gefangen/ dieſes alles klein zu Pulver gemacht/ vnd in gu=
F258-004r,09 ten ſcharffen WeinEſsig/ oder ſtarcken BrantenWein gethan/ vnd viervndzwant zig ſtunde ſtehen
laſſen/ ſo iſt es fertig. So man es brauchen wil/ ſo ſoll ſolches zuvor wol vmbgeruͤhret werden/ vnd alle Morgen ein wenig/
als fuͤnff oder ſechs Tropffen dauon trincken/ wie man ein guͤlden Eywaſſer nuͤt zet/ vnd darauff zwo Stunde fa=
F258-004r,10 ſten/ daſſelbe nun repetir oder thue alle Morgen vom newem/ weret der gifftigen Lufft/ vnd behelt
den Men=
F258-004r,11 ſchen in gutem geſunden Gebluͤet. Die Armen aber/ ſo ſolche ſachen nicht haben koͤnnen/ die ſollen
nachfolgende Latwerge brauchen. R4 Angelicam. Rauten. Welſche Nuͤſ z. WacholderBeer. Eines ſo viel als des andern
genommen/ klein zer=
F258-004r,12 ſchnitten/ vnd im Moͤrſel wol zerſtoſſen vntereinan=
F258-004r,13 der/ ein wenig Salt z darunter gethan/ vnd mit Wein=
F258-004r,14 Eſsig angemachet zu einer Latwerge/ die kan ſich auff ein Monat gut erhalten/ vnd alle Morgen ein
Haſel=
F258-004r,15 nuſ z gros voll eingenommen. Da aber jemand mit ſolcher gifftigen Kranckheit eingenommen/ vnd
allbereit damit behafftet/ der proce=
F258-004r,16 dir alſo: Fuͤr allen dingen ſoll er den barmhert zigen GOtt als ſeinen Schoͤpffer anruffen/ vnd bitten
vmb verzei=
F258-004r,17 hung ſeiner Suͤnde/ auff jhn allein alle Hoffnung der Huͤlffe ſet zen/ vnd vmb gnedige Erloͤſung ſeines
Creu=
F258-004r,18 t zes bitten/ das iſt die hoͤchſte vnd anfangs die fuͤrnem=
F258-004r,19 ſte Cur/ ſo einem Krancken in noͤten zu ſuchen von her=
F258-004r,20 t zen obliegen ſoll. Zum andern ſoltu andere Mittel/ ſo der liebe Gott in der Natur zugelaſſen/ vnd
den Menſchen zu gut ge=
F258-004r,21 ſchaffen/ darnebē in acht nemen/ vnd zu rechter zeit ge=
F258-004r,22 brauchen/ vnd nicht die Art zney ſparen biſ z auffs let zte/ wann die Kranckheit vberhand genommen/
ſondern da jmmer muͤglich/ bey zeiten derſelben begegnen/ vnd ehe viervndzwant zig Stunde verfloſſen/ nach befindung
der Kranckheiten/ nach folgende Mittel in acht nemen vnd gebrauchen. R4 Ein Pfund Venediſchen Tyriack des beſten/
darauff geuſ z einen guten Spiritum Vini zum beſten re=
F258-004r,23 ctificiret/ daſz er ſechs Finger hoch vber dem Tyriack ſtehe/ darnach lutir auff das Glaſ z einen blinden
Helm/ daſ z kein Spiritus heraus gehen kan/ ſet ze es in ein ziem=
F258-004r,24 liche waͤrme in Aſchen vier wochen zu digeriren mit ſte=
F258-004r,25 tigem Fewer/ doch nit zu heiſ z/ dann laſ z erkalten/ machs auff/ vnd laſ z es durch gehē durch ein rein
leinenTuch/ das durchgeſeigete filtrir wider durch grob Maculat=
F258-004v,01 urPapir/ daſ z es klar durchgehe/ den durch gegange=
F258-004v,02 nen Spiritum Vini vom Tyriack thue in ein ander Glaſ z/ vnd einen Helm darauff/ vnd lege eine
Vorlage dafuͤr/ alles wol verlutieret/ darnach diſtillier gemachſam per balneum Maria e den Spiritum Vini dauon/ biſ z die
quin=
F258-004v,03 ta eſſentia des Tyriacks auff dem boden liegen bleibet di=
F258-004v,04 cke wie ein Honig/ doch ſchwart z anzuſehen/ den Spiri=

F258-004v,05 tum Vini ſo abgezogen/ verware in einem ſondern Gla=
F258-004v,06 ſe/ den kan man brauchen als ein beſonder pra eſervatiff, wann Kranckheitē vnd peſtilent ziſche Fieber
einfallen/ die Quinta eſſentia, ſo auff dem boden liegen blieben/ nim vnd permiſcir mit einem guten Oleo oder balſamo
ſul=
F258-004v,07 phuris wie hernach geleret wird. So einen nu die Peſt ankommen/ ſo nim von dieſer mixtur einer
guten Ha=
F258-004v,08 ſelnus gros in einem Loͤffel voll warmes Weins/ dar=
F258-004v,09 nach warm zugedackt vnd darauff geſchwit zet. Das Oleum oder Balſamus ſulphuris hierzu/ wird alſo
pra epariret. Nim flores ſulphuris, die da auff folgenden modum zugerichtet werden/ darauff geuſ z ein gut oleum luni=
F258-004v,10 peri oder Wacholderoͤhl/ daſ z es vier finger hoch dar=
F258-004v,11 uͤber ſteh/ das laſ z in einem Glaſe auff warmer Aſchen wol vermacht ſtehen/ biſ z ſich das oͤhl roht
ferbet/ vnd die Krafft des Schwefels in ſich gezogē hat/ doch mer=
F258-004v,12 cke/ daſ z mans taͤglich vmbſchwanckt/ daſ z ſich die eſſen=
F258-004v,13 tia ſulphuris deſto baſ z ins oͤhl ziehen kan/ dann machet man das Glaſ z auff/ vnd geuſt das oͤhl klar
rein vn̄ lau=
F258-004v,14 ter ab/ ſo iſt es fertig zu gebrauchen. Die Flores Sulphuris werden alſo gemacht. R4 Gelben
gemeinen Schwefel ein theil/ guten Vngeriſchen Victriol auff die rothe calcinirt auch ein theil/ beides vntereinander klein
gerieben/ vnd alſo zu=
F258-004v,15 ſammen ſublimiret zum drittenmahl/ jedesmahl mit ne=
F258-004v,16 wen Colchofar oder rotem calcinirten Victriol, darnach nim dieſer flores zehen Vnt z/ Mirrha e
Rubea e anderthal=
F258-004v,17 ben drachmas, Aloepatici ein Vnt z/ croci orientalis ein halb Vnt z/ klein pulveriſiret/ darnach das
Oleum lu=
F258-004v,18 niperi darauff gegoſſen/ extrahirt vnd gebraucht/ wie zuvor gelehrt. Die ander Cur der Peſtilent z
wird alſo vollfuͤhrt. R4 Ein Loth Einhorn klein gemacht/ geuſ z dar=
F258-004v,19 auff vier Loth rot oleum Victrioli, vn̄ ſoluir dz Einhorn darinn/ demnach nimb ein noͤſſel rectificirten
Brand=
F258-004v,20 tenwein/ thue darein vier Loth geſtoſſen ZuckerCandel vnd ein wenig Roſinlein/ laſ z alſo zuſammen
drey Tag vnd Nacht ſtehen/ dan ſeige es fein klar ab/ wann ſichs zuvor wol geſat zt hat. Jn den Brandtenwein thue fer=
F258-004v,21 ner drey Loth des beſten Tyriacks/ laſ z an der Waͤrme oder Sonnen drey Tage ſtehen/ vnd ruͤhre es
alle Ta=
F258-004v,22 ge zwey oder dreymal wol vmb/ darnach thue darzu das Oleum Victrioli mit dem Einhorn pra epariret,
wan̄ es nun alſo zuſammen componiret worden/ ſo thue die=
F258-004v,23 ſes ein Loth in ein Glaͤſ zlein/ vnd geuſ z darzu drey Loth Oleum luniperi, ſo iſt es fertig zugebrauchen.
Koͤmpt einen nun die Schwachheit mit Hit z an/ ſo ſoll man dem Krancken ein quintlein in Weineſsig oder Roſenwaſſer
zu trincken geben/ da aber die Schwach=
F258-004v,24 heit mit Froſt koͤmpt/ ſo ſoll man ein quintl. mit ein we=
F258-004v,25 nig Wein einnemen/ darnach ſich warm zu decken/ vnd wol darauff ſchwit zen/ wie dann in der
vorigen Cur gleichfals geſchehen vnd verſtanden werden ſoll/ vnd wann er wol geſchwit zet hat/ ſo thue die Decke vnd duͤ=
F258-004v,26 cher von jhm/ vnd gib jhm ein Confortativum/ huͤt dich auch fuͤr dem Dampff/ Rauch oder
Geſtanck/ Vnd ob der Krancke nicht ſchwit zen koͤnne/ ſo gib jhm noch ein quintlin wie erſtlich/ ſo ſchwit zet er. Ein
herrlich Krafftwaſſer ſo in der Kranckheit zu gebrauchen/ bewahret fuͤr Ohnmacht/ vnd iſt ſehr gut den groſſen Durſt vnd
vberlenge Hit z zu kuͤlen. Nim ſawr gediſtiliert Pomerant zenwaſſer/ Ouit=
F258-004v,27 tenwaſſer/ jedes anderthalb Pfund/ Zimmet groblicht geſtoſſen ein halb Pfund/ laſ z ein Nacht ſtehen/
darnach zuſammen diſtiliert vnd rectificirt, darunter miſche ein wenig den gelben Liquorem oder oͤhl von den Pome=
F258-004v,28 rant zen/ vnd gib dem Krancken alle Stunde ein Loͤffel voll davon ein. Ein Pflaſter/ ſo man auff die
vnzeiti=
F258-004v,29 gen Beulen zuerweichen/ legen ſoll. Nim drey oder vier Eyerdotter/ ein Loͤffel voll Ho=
F258-005r,01 nig/ ein wenig Salt z vnd Gerſtenmehl/ ſo viel genug iſt/ vermiſches/ vnd legs Pflaſter weiſe auff die
Beu=

